
	1. «Շրջակա միջավայրի վրա ազդեցության գնահատման կարգը հաստատելու մասին» Հայաստանի Հանրապետության կառավարության որոշման նախագծով հաստատվող հավելվածի (այսուհետ՝ Հավելված) 1-ին կետից առաջարկում ենք հանել   «Հայաստանի Հանրապետության» բառերը՝ նկատի ունենալով «Նորմատիվ իրավական ակտերի մասին» օրենքի 18-րդ հոդվածի 3-րդ մասի կարգավորումները: 
	Ընդունվել է
Նախագծի հավելվածի 1-ին կետը խմբագրվել է

	1. Հավելվածի 5-րդ կետում «կատարվում են» բառերն անհրաժեշտ է փոխարինել «կատարվում է» բառերով:
	Ընդունվել է
Նախագծի հավելվածի 5-րդ կետը խմբագրվել է

	1. Հավելվածի 6-րդ կետում «(այսուհետ՝ Լիազոր մարմին)» բառերից հետո  անհրաժեշտ է հանել կրկնվող «մարմնի» բառը:
	Ընդունվել է
Նախագծի հավելվածի 6-րդ կետը լրամշակվել է

	1. Հավելվածի 7-րդ կետի համաձայն՝ «ՇՄԱԳ գործընթացները  նախաձեռնողի կողմից նախատեսվող գործունեության իրականացման հետևանքով շրջակա միջավայրի վրա հնարավոր ազդեցության ուսումնասիրության գործընթացներ են, (…) որոնք ուղղված են  ազդեցությունների կանխարգելմանը, նվազեցմանը կամ մեղմացմանը:»: 
Այս առումով հարկ ենք համարում նշել, որ «Շրջակա միջավայրի վրա ազդեցության գնահատման և փորձաքննության մասին» օրենքի (այսուհետ` Օրենք) 6-րդ հոդվածի 1-ին մասի կարգավորման համաձայն՝ գնահատման նպատակն է հիմնադրույթային փաստաթղթի նախագծի կամ նախատեսվող գործունեության՝ նախագծային փաստաթղթին և ՇՄԱԳ հաշվետվությանը համապատասխան իրականացման արդյունքով շրջակա միջավայրի վրա հնարավոր ազդեցությունների կանխատեսումը, կանխարգելումը, նվազեցումը կամ բացառումը, ամբողջական, գումարային և գիտականորեն հիմնավորված գնահատումը:
Ելնելով վերոգրյալից՝ Հավելվածի 7-րդ կետի «որոնք ուղղված են ազդեցությունների կանխարգելմանը, նվազեցմանը կամ մեղմացմանը» ձևակերպումն առաջարկում ենք համապատասխանեցնել Օրենքի 6-րդ հոդվածի 1-ին մասի բովանդակությանը:
	Ընդունվել է
Նախագծի հավելվածի 7-րդ կետը խմբագրվել է

	5․ Հավելվածի 8-րդ կետի 4-րդ ենթակետի պարբերությունների համարներն անհրաժեշտ է տեքստից բաժանել միջակետերով՝ նկատի ունենալով «Նորմատիվ իրավական ակտերի մասին» օրենքի 14-րդ հոդվածի 5-րդ մասի կարգավորումը, համաձայն որի՝ ենթաօրենսդրական նորմատիվ իրավական ակտերում (…) պարբերությունները համարակալվում են հայերենի այբուբենի փոքրատառերով, որոնք տեքստից բաժանվում են միջակետով:
Միաժամանակ, Հավելվածի 8-րդ կետի 4-րդ ենթակետի «բ.» պարբերության մեջ անհրաժեշտ է շտկել տեխնիկական վրիպակները: 

	Ընդունվել է
Նախագծի հավելվածի 8-րդ կետը խմբագրվել է

	6․ Հավելվածի 4-րդ գլխով նախատեսվում է ՇՄԱԳ արդյունքների հաշվի առնելը նախատեսվող գործունեության  նախագծային փաստաթղթում: Նույն գլխի 13-րդ կետի համաձայն՝ սույն կարգի պահանջներին համապատասխան ՇՄԱԳ հաշվետվության դրույթները, ինչպես նաև հանրային մասնակցության և խորհրդակցությունների  արդյունքները հաշվի են առնվում նախատեսվող գործունեության  նախագծային փաստաթղթի նախագծում։ 
Հարկ է նշել, որ վերոնշյալ դրույթը Օրենքի կարգավորումների համատեքստում կիրառելի է ռազմավարական էկոլոգիական գնահատում (ՌԷԳ) գործընթացի նկատմամբ՝ հաշվի առնելով Օրենքի 4-րդ հոդվածի 1-ին մասի 9-րդ կետի կարգավորումը, ըստ որի՝ ռազմավարական էկոլոգիական գնահատում (այսուհետ՝ ՌԷԳ)՝ հիմնադրույթային փաստաթղթի նախագծի դրույթների գործողության հետևանքով շրջակա միջավայրի վրա ազդեցությունների որոշման և գնահատման գործընթաց, որը ներառում է ՌԷԳ հաշվետվության շրջանակի որոշակիացումը և դրույթները, ՌԷԳ հաշվետվության նախապատրաստումը, շահագրգիռ հանրության մասնակցության և մասնագիտական խորհրդակցությունների անցկացման ապահովումը, հիմնադրույթային փաստաթղթում ՌԷԳ հաշվետվության դրույթների, հանրության մասնակցության և խորհրդակցությունների արդյունքների հաշվի առնելը:
Վերոնշյալը նկատի ունենալով՝ առաջարկում ենք Հավելվածի 13-րդ կետով նախատեսվող կարգավորումը վերանայել՝ հաշվի առնելով նաև Օրենքի 14-րդ հոդվածի 2-րդ մասի դրույթները, որոնց համաձայն՝ գնահատումն իրականացնելիս հաշվի են առնվում գործընթացի մասնակիցների ներկայացրած առաջարկությունները, դիտողությունները և կարծիքները: Դրանք չընդունվելու դեպքում հաշվետվությունում ներառվում են համապատասխան հիմնավորումներ:

	Ընդունվել է
Նախագծի հավելվածի 13-րդ կետը խմբագրվել է

	7․ Հավելվածի 14-րդ կետում հստակեցման կարիք ունի, թե նախաձեռնողը ի՞նչ ձևով և ու՞մ պետք է հիմնավորումներ ներկայացնի: 

	Ընդունվել է
Նախագծի հավելվածից կետը հանվել է

	8․  Հավելվածի 18-րդ կետի համաձայն՝ սույն կարգի 14-րդ կետով նախատեսված մշտադիտարկման արդյունքում բացահայտված շրջակա միջավայրի, այդ թվում՝ մարդու առողջության վրա չնախատեսված ազդեցություններ ի հայտ գալու դեպքում նախաձեռնողը նախատեսում և իրականացնում  է շրջակա միջավայրի պահպանությանն ուղղված լրացուցիչ միջոցառումներ՝ սահմանելով իրականացման ժամկետներ։ Միջոցառումները հրապարակվում են նախաձեռնողի կայքում (առկայության դեպքում) կամ տրամադրվում են Լիազոր մարմնին՝ վերջինիս կայքում տեղադրելու նպատակով։
Հավելվածի նշված կետում «14-րդ կետով» բառերն անհրաժեշտ է փոխարինել «15-րդ կետով» բառերով: Անդրադառնալով Հավելվածի 18-րդ կետի բովանդակությանը, հարկ է նկատել, որ նախաձեռնողի կողմից տվյալ դրույթով նախատեսվող գործողությունների իրականացման պահանջը չի բխում Օրենքի կարգավորումներից: Միաժամանակ, Օրենքի 19-րդ հոդվածի 2-րդ մասի համաձայն՝ պետական փորձաքննական դրական եզրակացությունը կարող է պարունակել շրջակա միջավայրի պահպանությանն ուղղված պարտադիր կատարման ենթակա պահանջներ, պայմաններ, որոնց համար սահմանվում են ժամկետներ:
Վերը նշվածի համատեքստում անհրաժեշտ ենք համարում անդրադառնալ նաև Օրենքի 30-րդ հոդվածի 2-րդ մասով սահմանված նախաձեռնողի պարտականություններին, որոնց համաձայն՝
«Նախաձեռնողը պարտավոր է՝
1) պահպանել սույն օրենքով սահմանված պահանջները.
2) տրամադրել սույն օրենքով սահմանված փաստաթղթերն ու տեղեկատվությունները լիազոր մարմնին.
3) ապահովել ներկայացվող նյութերի ամբողջականությունը, հավաստիությունը և հիմնավորվածությունը.
4) մասնակցել շահագրգիռ հանրության ծանուցմանը և հանրային լսումներին.
5) տրամադրել համապատասխան նյութերն ու փաստաթղթերը հանրային լսումներ անցկացնողներին.
6) ընդունել կամ հաստատման ներկայացնել հիմնադրույթային փաստաթուղթը և իրականացնել նախատեսվող գործունեությունը միայն պետական փորձաքննական դրական եզրակացության առկայության դեպքում․
7) կատարել և չխախտել պետական փորձաքննական եզրակացության պահանջներն ու պայմանները, չշեղվել դրանցից և նախատեսվող գործունեությունն իրականացնել պետական փորձաքննական դրական եզրակացություն ստացած նախագծային փաստաթղթերին և ՇՄԱԳ հաշվետվությանը համապատասխան.
8) իրականացնել նախատեսվող գործունեության տեսակների ընդլայնում կամ վերակառուցում կամ տեխնիկական կամ տեխնոլոգիական վերազինում կամ վերապրոֆիլավորում կամ կոնսերվացում կամ տեղափոխում կամ դադարեցում կամ փակում կամ քանդում կամ նախագծային փոփոխություն՝ համաձայն սույն օրենքի 18-րդ հոդվածի 4-րդ մասի 2-րդ կետով սահմանված տեղեկացման, կամ պետական փորձաքննական դրական եզրակացության առկայության դեպքում։»:

	Չի ընդունվել
Համաձայն օրենքի 30-րդ հոդվածի 2-րդ մասի Նախաձեռնողի պարտականություններից է պետական փորձաքննական եզրակացության պահանջների կատարումը, ինչը ներառում է նաև օրենքի 19-րդ հոդվածով ամրագրված ՝   շրջակա միջավայրի պահպանությանն ուղղված պարտադիր կատարման ենթակա պահանջներ, պայմաններ, որոնց համար սահմանվում են ժամկետներ: վերոնշյալ պահանջներ կարող են հանդիսանալ նաև մշտադիտարկման արդյունքում բացահայտված շրջակա միջավայրի, այդ թվում՝ մարդու առողջության վրա չնախատեսված ազդեցություններ ի հայտ գալու դեպքում նախաձեռնողը նախատեսում և իրականացնում  է շրջակա միջավայրի պահպանությանն ուղղված լրացուցիչ միջոցառումների իրականացումը

	2. Աշխատանքի և սոցիալական հարցերի նախարարություն
	ՆՄ/ԳԽ-2/5248

	
	15.02.2024թ․

	Դիտողություններ և առաջարկություններ չկան
	 

	3. Առողջապահության նախարարություն
	N ԱԱ/04/3532

	
	08.02.2024թ․

	Նախագծով հաստատվող հավելվածում, որպես նախատեսվող գործունեության շրջակա միջավայրի վրա ազդեցության գնահատման գործընթացում դիտարկվող գործոններ, ներառել նաև հետևյալ տեղեկատվությունը.
1. նախատեսվող գործունեության ազդակիր բնակելի գոտում աղմուկի և թրթռման ֆոնային մակարդակների, ինչպես նաև նախատեսվող գործունեությամբ պայմանավորված վերջիններիս մակարդակների փոփոխությունների (հաշվարկներ կամ գործիքային չափման արդյունքներ) վերաբերյալ,
2. նախատեսվող գործունեության շահագործման ընթացքում աշխատատեղերում աղմուկի, թրթռման, ճառագայթման մակարդակների (հաշվարկներ), ինչպես նաև աշխատողների սանիտարակենցաղային պայմանների ու աշխատանքային գոտու օդում վնասակար նյութերի քանակների վերաբերյալ,
3. նախատեսվող գործունեության առանձնահատկություններով պայմանավորված, ոլորտային իրավական ակտերին նախատեսվող գործունեության համապատասխանության վերաբերյալ:
	Մասամբ է ընդունվել 
շրջակա միջավայրի վրա ազդեցության գնահատման գործընթացում դիտարկվող գործոնները մանրամասնորեն կնկարագրվեն Լիազոր մարմնի կողմից հաստատվող ՇՄԱԳ ուղեցույցում:

	4. Էկոնոմիկայի նախարարություն
	N01/2127

	
	08.02.2024թ․

	Դիտողություններ և առաջարկություններ չկան
	

	5. Տարածքային կառավարման և ենթակառուցվածքների նախարարություն
	ԳՍ/26.2/5154

	
	15.02.2024թ․

	2023 թվականի մայիսի 11-ի ՀՀ կառավարության թիվ 730-Լ որոշմամբ հաստատված Հանքարդյունաբերության ոլորտի զարգացման ռազմավարության գործողությունների պլանում (Հավելված 2) սահմանված են շրջակա միջավայրի վրա ազդեցության գնահատման գործընթացին առնչվող մի շարք միջոցառումներ, մասնավորապես՝ 2․2 թիրախային ուղղության «3․ Շրջակա միջավայրի պահպանություն» բաժնի․
1․ «Հայաստանում շրջակա միջավայրի պահպանության նպատակով հանքարդյունաբերության ոլորտի ռազմավարության և իրավական, նորմատիվային ու ինստիտուցիոնալ շրջանակի գնահատում» խնդրի 2-րդ կետով սահմանված է՝ «2․ Սահմանել հանքարդյունահանման տարբեր փուլերում բնապահպանական և սոցիալական ռիսկերի գնահատման օրենսդրական պահանջ՝ 
 մշակել և (կամ) տեղայնացնել, ներդաշնակեցնել ռիսկերի գնահատման ուղեցույցներ ՀՀ համար
  սահմանել բարձր ռիսկերի համար կանխարգելման և (կամ) մեղմացման միջոցառումների կազմման և պարբերաբար վերանայման պահանջ» միջոցառումը, 
2․ «Շրջակա միջավայրի վրա ազդեցության գործընթացի, հանրային քննարկումների ընթացակարգերի բարելավման անհրաժեշտություն» խնդրի՝ 
1) 4-րդ կետով սահմանված է՝ «4․ ՇՄԱԳ գործընթացում ներառել էկոհամակարգային ծառայությունները` մշակելով էկոհամակարգային ծառայությունների գնահատման ուղեցույց» միջոցառումը, 
2) 7-րդ կետով՝ «7․ Սահմանել առանձին ընթացակարգեր և գործունեության կատեգորիաներ մետաղական, պինդ ոչ մետաղական և հանքային ջրերի ՇՄԱԳ գործընթացների համար»։
Հայտնում ենք, որ նշյալ կետերը նախատեսվել են նաև «Հանքարդյունաբերության ոլորտի զարգացման ռազմավարության գործողությունների պլանով (մինչև 2035 թվականը) սահմանված միջոցառումների 2024-2027 թվականների ծախսային գնահատումը հաստատելու մասին» Կառավարության որոշման նախագծում, որը ներկայացվել է ՀՀ կառավարության քննարկմանը։ Վերոնշյալ կետերը համապատասխանաբար ներկայացված են նշյալ Կառավարության որոշման նախագծի 34-րդ, 41-րդ և 44-րդ կետերով։
Կառավարության որոշման նախագծի վերաբերյալ Շրջակա միջավայրի նախարարության 2024 թվականի  հունվարի 29-ի թիվ N 1/01.2/761-2024 գրությամբ ներկայացված կարծիքում նշվել է, որ Նախագծի 34-րդ, 41-րդ և 44-րդ կետերի կատարման շրջանակներում մշակվել է և սեղմ ժամկետում շահագրգիռ պետական մարմինների քննարկմանը կներկայացվի «Շրջակա միջավայրի վրա ազդեցության գնահատման կարգը հաստատելու մասին» Կառավարության որոշման նախագիծը։
Հաշվի առնելով վերոգրյալը՝ խնդրում ենք Նախագծի կարգավորման շրջանակներում ներառել նաև Ռազմավարության գործողությունների պլանով սահմանված՝ Շրջակա միջավայրի վրա ազդեցության գնահատման գործընթացին, մասնավորապես՝ ներկայացված կետերի պահանջներին առնչվող կարգավորումները։

	Մասամբ է ընդունվել 
 «Շրջակա միջավայրի վրա ազդեցության գնահատման և փորձաքննության մասին» ՀՀ օրենքում փոփոխություն կատարելու մասին» /03․05․2023թ․ թիվ․հօ-150-ն/ ՀՀ օրենքով սահմանվել են առանձին ընթացակարգեր գործունեության Ա/այդ թվում մետաղական/ և Բ /այդ թվում ոչ մետաղական, հանքային ջրեր/ կատեգորիաների համար։ «Շրջակա միջավայրի վրա ազդեցության գնահատման և փորձաքննության մասին» Հայաստանի Հանրապետության օրենքի և  «Հայաստանի Հանրապետության կառավարության 2014 թվականի նոյեմբերի 19-ի N1325-Ն որոշման մեջ փոփոխություն կատարելու մասին» Կառավարության որոշմամբ /հանրության իրազեկման և հանրային լսումների ծանուցման բովանդակությունը, հանրային լսումների ընթացակարգը, շրջակա միջավայրի վրա ազդեցության գնահատման եվ փորձաքննության գործընթացում շահագրգիռ հանրության կարծիքների, դիտողությունների և առաջարկությունների ներկայացման, տեղական ինքնակառավարման մարմինների կողմից նախնական համաձայնության կամ անհամաձայնության տրամադրման ընթացակարգը և ժամկետները սահմանելու մասին/ պարզեցվել և հստակեցվել են հանրային մասնակցության հետ կապված գործընթացները և համապատասխան կարգավրումները։

	6. Բնապահպանության և ընդերքի տեսչական մարմին
	N 01/29.6/6/663

	
	08.02.2024թ․

	Դիտողություններ և առաջարկություններ չկան
	

	7. Ներքին գործերի նախարարություն
	N 43/6/17852

	
	08.02.2024թ․

	Դիտողություններ և առաջարկություններ չկան
	

	8. Կրթության, գիտության, մշակույթի և սպորտի նախարարություն
	N01/14.2/3962

	
	08.02.2024թ․

	Հավելվածի «3.ՇՄԱԳ հաշվետվությունների բովանդակությունը» գլխում Ա և Բ կատեգորիաների համար անհրաժեշտ է ավելացնել «հայցվող տարածքի հնագիտական ուսումնասիրությունների եզրակացություն»:
	Մասամբ է ընդունվել
Պարզաբանում
Ներկայումս ՇՄՆ կողմից նախաձեռնվել է Օրենքի վերանայում և տվյալ առաջարկությունը կդիտարկվի վերոնշյալ վերանայման շրջանակներում։  

	9. ԳԱԱ 
	N 24-01/75

	
	15.02.2024թ․

	1․ Բերված նախագծի <<2․ ՇՄԱԳ ԳՈՐԾԸՆԹԱՑՆԵՐԸ>> ենթագլխի 4-րդ կետում սահմանվում է նախատեսվող գործունեության շրջակա միջավայրի վրա ազդեցության աստիճանի որոշումը՝ ըստ ազդեցության տարածական մասշտաբի, ժամանակային և ինտենսիվությանգնահատման չափորոշիչների։ Տվյալ չափորոշիչներից ազդեցության գնահատման չափորոշիչի դեպքում նախագծից բացակայում է հղում, թե համաձայն որ մեթոդաբանության պետք է իրականացվի ազդեցության ինտենսիվության գնահատումը։ Վերջինս կհստակեցներ նաև բերված սահմանումները, չափորոշիչների հիմնավորվածությունը, օբյեկտի գիտամեթոդապես հիմնավորված սահմանները։ Այս տեսանկյունից մի շարք աղտոտիչների դեպքում, օրինակ՝ տոքսիկտարրեր, ազդեցության ինտենսիվության գնահատման համար պետք է սահմանել նաև աղտոտիչների տեղային և տարածաշրջանային ֆոնային և/կամ հիմնագծային պարունակությունների գնահատման և հասանելի ֆոնային պարունակությունների գործածման անհրաժեշտությունը։ Ավելին, առաջարկում ենք նաև օբյեկտների նախագծման փուլում ՇՄԱԳ իրագործման մեջ ներառել նաև օբյեկտի ելքային՝ հիմագծային վիճակի գնահատում և հաստատում, ինչը հետագայում հենք կհանդիսանա ազդեցության ինտենսիվության աստիճանի պատկերը ստանալու համար։
 
	Մասամբ է ընդունվել 
Նախագծում ներկայացված գնահատման չափորոշիչները մշակվել են հիմք ընդունելով ՇՄԱԳ-ի վերաբերյալ միջազգային փորձը՝ մասնավորապես Ղազախստանի օրինակը։ Շրջակա միջավայրի վրա ազդեցության գնահատման գործընթացում դիտարկվող գործոնները մանրամասնորեն կնկարագրվեն Լիազոր մարմնի կողմից հաստատվող ՇՄԱԳ ուղեցույցում:

	2․ Նախագծի <<ՇՄԱԳ ՀԱՇՎԵՏՎՈՒԹՅՈՒՆՆԵՐԻ ԲՈՎԱՆԴԱԿՈՒԹՅՈՒՆ>> ենթագլխի 18-րդ կետում <<շրջակա միջավայրի վերաբերյալ օգտագործված ելակետային տվյալների եղբյուրենրը>> բերելը կամ հղում տալը անխուսափելի և կարևոր գործողություն է, սակայն նախագծում բացակայում է աղբյուրների և այդտեղ բերված տվյալների հուսալիության, վստահելիության մասին որևէ բնորոշում, սահմանում կամ սահմանափակում։ Ընդունելի աղբյուրների սահմանումը գեր կարևոր է ՇՄԱԳ-ի դեպքում։
	Ընդունվել է 
Նախագծի Հավելվածից կետը հանվել է

	10․ Քաղաքաշինության կոմիտե
	22․03․2024թ․

	
	N01/11.3/3374

	1. «Շրջակա միջավայրի վրա ազդեցության գնահատման կարգը հաստատելու մասին» ՀՀ կառավարության որոշման նախագծի հավելվածի /այսուհետ՝ Հավելված/ 4-րդ կետում.
· «իրականացնում» բառը փոխարինել «մշակում» բառով,
· «համապատասխան լիցենզիա» բառակապակցությունը պարզաբանման կարիք ունի, քանի որ սահմանված չէ այն ստանալու կարգը, մասնավորապես, ու՞մ կողմից է տրամադրվում այն,
· կետն ամբողջությամբ կրկնում է «Շրջակա միջավայրի վրա ազդեցության գնահատման և փորձաքննության մասին» օրենքի /այսուհետ՝ Օրենք/ 14-րդ հոդվածի 1-ին մասի դրույթը: Ուստի առաջարկում ենք հղում կատարել Օրենքին:

	Չի ընդունվել 
ՇՄԱԳ եզրույթին ավելի համապատասխանում է «իրականացնել»  գործողությունը, նախագծում նշված լիցենզաավորման պահանջը ամրագրված է օրենքի 14-րդ հոդվածով, իսկ  կարգը մշակվելու և հաստատվելու է Կառավարության կողմից, կարգում ՇՄԱԳ կարգավորումների վերաբերյալ օրենքի դրույթները կարելի է կրկնել՝ ապահովելով ՇՄԱԳ գործընթացի վերաբերյալ ավելի մատչելի նկարագրություն

	2. Հավելվածի 5-րդ կետում.
· «կատարվում են» բառերը փոխարինել «մշակվում է» բառերով,
·  «ՇՄԱԳ գործընթացի» բառերը փոխարինել «ՇՄԱԳ-ի» բառով:

	Չի ընդունվել
Հավելվածի 5-րդ կետը ձևակերպումները հստակ են և արտացոլում են խնդրո առարկան 

	3. Հավելվածի 6-րդ կետում նշված ՇՄԱԳ ուղեցույցը հաստատված չէ: Ուստի առաջարկում ենք Որոշումը լրացնել 3-րդ կետով՝ սահմանելով ՇՄԱԳ ուղեցույցի մշակման ժամկետ:
4. Հավելվածի 7-րդ կետում կիրառված «մեղմացմանը» բառը փոխարինել «մեղմման» բառով՝ հաշվի առնելով այլ իրավական փաստաթղթերում կիրառվող եզրույթը:

	Մասամբ է ընդունվել 
ՇՄԱԳ ուղեցույցի մշակման վերջնաժամկետը սահմանված է Վարչապետի 24․08․2023թ N866-Ա որոշմամբ/ «Շրջակա միջավայրի վրա ազդեցության գնահատման և փորձաքննության մասին» օրենքում փոփոխություն կատարելու մասին» Հայաստանի Հանրապետության օրենքի կիրարկումն ապահովող միջոցառումների ցանկը հաստատելու մասին»/

	5. Հավելվածի 8-րդ կետի.
· 2-րդ ենթակետում «այլընտրանքային» և «զրոյական» ձևակեպումները պարզաբանման կամ առանձին կետով սահմանման կարիք ունեն՝ հաշվի առնելով քաղաքաշինական բնագավառը, քանի որ ներկայացվող նախագծի գաղափարը հենց կառուցապատման մեջ է և այն համեմատել չկառուցապատման հետ իմաստ չունի, ինչպես նաև սահմանել բացառություն, քանի որ կարող են լինել դեպքերը, երբ տվյալ տարածքի համար որևէ այլընտրանքն անհնարին է: Միաժամանակ, այլընտրանքում ներառված  նկարագրությունները, մասնավորապես, բնապահպանական և սոցիալական միջոցառումներն այլընտրանքներ են և արդյո՞ք դա նշանակում է, որ հիմնական տարբերակի դեպքում դրանց նկարագրության կարիքը չկա,
· 3-րդ ենթակետով սահմանվող միջոցառումները, մասնավորապես, ռիսկային և արտակարգ իրավիճակները գնահատել կարելի է միայն ուղեցույցի և մեթոդաբանության ներկայացման պարագայում, քանի որ դեռևս պարզ չէ, թե ռիսկային ու արտակարգ իրավիճակներն ինչպես է պետք նկարագրել, ինչպես նաև գուցե պետք է առաջարկել վերանայել ֆինանսական գնահատականը մինչ տվյալ փաստաթուղթը հաշվարկված ներկայացնելը և տվյալ պահանջները ներառելուց հետո մեկնարկող փաստաթղթերի մշակումից հետո ներկայացնելը, 
· 3-րդ ենթակետով «Շրջակա միջավայրի վրա ազդեցության մշտադիտարկման ծրագիրը կարող է ներառել» բառակապացության մեջ կիրառվող «կարող է» ձևակերպումը ենթադրում է ընտրովի մոտեցում, անհրաժեշտ է հստակ ձևակերպում, թե որ դեպքերում է պարտադիր ներառել նշված ծրագրերն ու այլ ոլորտային պլանները, ինչպես նաև առկա է արդյոք մշակութային ժառանգության կառավարման ծրագիր կամ պլան,
· 4-րդ ենթակետի նախաբանը խմբագրել հետևյալ բովանդակությամբ.
«շրջակա միջավայրի վրա  նախատեսվող գործունեության ազդեցության աստիճանի որոշումը։ Այս փուլում որոշվում է նախատեսվող գործունեության հետևանքով շրջակա միջավայրին հասցվող բացասական ազդեցությունների աստիճանը՝ հաշվի առնելով հետևյալ չափորոշիչները․»,
· 4-րդ ենթակետի աղյուսակներում «Աստիճանավորում» բառերն առաջարկում ենք փոխարինել համապատասխանաբար՝
ա) կետում՝ տարածքային ընդգրկում,
բ) կետում՝ ժամանակային միջակայք,
գ) կետում՝ ազդեցության դասակարգում,
· 4-րդ ենթակետի ա) աղյուսակում նշված հեռավորությունները հիմնավորման կարիք ունեն, ինչպես նաև «տեղային ազդեցություն» ձևակերպումն առաջարկում ենք փոխարինել «շրջանային ազդեցություն» ձևակերպմամբ, քանի որ երեք դեպքում նշված աղյուսակը բնորոշում է տարածքային ընդգրկում, իսկ մեկ դեպքում՝ որակական (սահմանափակ),
· 4-րդ ենթակետի բ) աղյուսակում կիրառվող «սեզոն» բառը պարզաբանման կարիք ունի, քանի որ հասկանալի չէ, թե ինչով է սահմանվում ժամկետայնությունը և ինչ շահագործումից հանելու մասին է, ինչպես նաև հիմնավորված չէ ժամանակացույցի ընտրությունը և հստակեցված չէ դրույթի վերաբերելիությունը գործունեության տեսակների նկատմամբ,
· 4-րդ ենթակետի բ) աղյուսակում երկարաժամկետ ազդեցություն սահմանվող դրույթն արդյո՞ք հաշվի առնում է սահմանված կարգով շինարարության թույլտվության երկարաձգման դեպքերը և դրանով պայմանավորված արդյո՞ք անհրաժեշտ է նոր ՇՄԱԳ, քանի որ այդ ժամկետն ընկնում է հաջորդ կետի համապատասխան դրույթով սահմանված նկարագրության տակ,
· 4-րդ ենթակետի բ) աղյուսակում «երկարատև» բառը հանել, քանի որ այն իմաստապես չի տարբերվում «երկարաժամկետ» բառից, ինչպես նաև նշված տողում բերված օրինակը հակասում է աղյուսակի տրամաբանությանը, քանի որ նախորդ բոլոր կետերում նշված է միայն ժամանակային միջակայք, որն ըստ էության աղյուսակի գաղափարից է բխում և դասակարգում է ըստ ազդեցության ժամկետների, իսկ սույն տողի  օրինակով ներառված է մեկ այլ չափորոշիչ ևս՝ շահագործման  աղմուկ կամ ընդհատվող կամ կրկնվող գործողություններ: Ուստի առաջարկում ենք սույն կետը համապատասխանեցնել ընդհանուր բովանդակության կառուցվածքին կամ մյուսներում ևս ավելացվել բնորոշիչներ,
· 4-րդ ենթակետի գ) աղյուսակի թույլ ազդեցության չափորոշիչ բաժնում «սակայն բնական միջավայրը ինքնավերականգնվում է» բառերը փոխարինել «սակայն չեն խախտվում բնական միջավայրի ինքնավերականգնման հատկությունները» բառերով,
· 5-րդ ենթակետում «այլ գործունեությունների» հասկացությունը հստակ չի նկարագրում, թե որոնք են դրանք, եթե տվյալ ՇՄԱԳ-ի շրջանակում դիտարկվում է տվյալ տարածքում տվյալ միջամտության հետ կապված գործունեությունների ազդեցությունը,
· 5-րդ ենթակետում «գտնվելու վայրի» բառերը փոխարինել «տեղադիրքի» բառով և «ժամկետների» բառից առաջ լրացնել «իրականացման» բառը:

	Մասամբ է ընդունվել 
Նախագիծը լրամշակվել է։ Զրոյական և այլընտրանքային տարբերակները կնկարագրվեն Լիազոր մարմնի կողմից հաստատվող ՇՄԱԳ ուղեցույցում:





	6. 9-րդ կետով սահմանվող դրույթը պետք է համապատասխանի օրենսդրությամբ սահմանված լիազոր մարմնի և պետական մարմինների լիազորություններին, և արդյո՞ք նշված դրույթը բավարար է այն իրականացնելու համար, քանի որ սահմանված չէ խորհրդակցելու ձևաչափը:

	Մասամբ է ընդունվել 
Գործընթացի մասնակիցների խորհրդակցության ձևերը մանրամասնորեն կնկարագրվեն Լիազոր մարմնի կողմից հաստատվող ՇՄԱԳ ուղեցույցում:

	7. 11-րդ կետի 1-ին ենթակետը խմբագրել հետևյալ բովանդակությամբ.
«նախաձեռնողի անունը (իրավաբանական անձի դեպքում՝ անվանումը) և բնակության վայրը (գրանցման և մշտական բնակության).»:

	Մասամբ է ընդունվել 
Ներկայումս ՇՄՆ կողմից նախաձեռնվել է Օրենքի վերանայում և տվյալ առաջարկությունը կդիտարկվի վերոնշյալ վերանայման շրջանակներում։  

	8. 11-րդ կետի 4-րդ և 12-րդ կետի 3-րդ ենթակետերում նշված «տարածական պլանավորման փաստաթղթերը, իրադրության սխեման կամ քարտեզը՝ Հայաստանի Հանրապետությունում գործող միասնական գեոդեզիական կոորդինատային համակարգով․» ձևակերպման մասով ՇՄԱԳ հաշվետվությունը մշակվում է քաղաքաշինական գործունեության օբյեկտների համար, և դա հիմնադրույթային փաստաթուղթ չէ, որի համար մշակվում է ՌԷԳ: Հետևաբար, նախաձեռնողը տարածական պլանավորման փաստաթղթեր ներկայացնել չի կարող: Հասկանալի չէ՝ քարտեզ բառն ի՞նչ է նշանակում տվյալ դեպքում: Միաժամանակ, գեոդեզիական կոորդինատային համակարգի մասին խոսելիս նկատի է առնվում ակտիվ՝  ԴՎԳ ֆայլը, որը լիազոր մարմնից՝ ՀՀ կադաստրի կոմիտեից ձեռք բերելու դեպքում պարտավորություն է տրվում երրորդ անձին չտրամադրելու վերաբերյալ:

	Մասամբ է ընդունվել 
Ներկայումս ՇՄՆ կողմից նախաձեռնվել է Օրենքի վերանայում և տվյալ առաջարկությունը կդիտարկվի վերոնշյալ վերանայման շրջանակներում։  

	9. Հավելվածի 5-րդ բաժինը վերանայման կարիք ունի, քանի որ հասկանալի չեն գործունեություն իրականացնողների լիազորություններն ու պարտավորվածությունները, ինչպես նաև կատարման ժամանակահատվածը: Մասնավորապես, 15-րդ և 17-րդ կետերով սահմանվող դրույթները հստակ չեն նկարագրում՝
· ե՞րբ է կատարվում,
· ի՞նչ ժամկետում,
· ի՞նչ տևողություն ունի հետնախագծային գործունեությունը,
· ի՞նչ ֆինանսավորմամբ է դա կատարվում,
· արդյո՞ք նախաձեռնողն ունի նման որակավորում,
· մանրամասնած չէ, թե գործունեության որ տեսակների համար է այն սահմանվում:

	Մասամբ է ընդունվել  
Նախագծի Հավելվածի 4-րդ բաժինը 
լրամշակվել է, մասնավորապես ամրագրված է, որ Նախաձեռնողը, իր լիազորությունների շրջանակում իրականացնում է/իր ֆինասավորմամբ / մշտադիտարկում (մոնիտորինգ)՝ համաձայն նախատեսվող գործունեության բնապահպանական կառավարման պլանի և մշտադիտարկման ծրագրի/որտեղ հստակ նշվում են, տվյալ գործունեության համար բնորոշ միջոցառումները կատարման ժամկետները և այլն/ և տարեկան կտրվածքով արդյունքները հրապարակում է։  

	11․ Միջուկային անվտանգության կարգավորման կոմիտե

	· կարգի 8-րդ կետի 4-րդ ենթակետի 1-ին նախադասության մեջ «գործունեության» բառից հետո լրացնել «՝ ներառյալ արտակարգ իրավիճակներում, » բառերը,
	Ընդունվել է
Նախագծի հավելվածի 8-րդ կետի 4-րդ ենթակետը  լրամշակվել է


	· նույն ենթակետի ա) Ազդեցության տարածական մասշտաբի գնահատման չափորոշիչները լրացնել նոր տողով՝
	Անդրսահմանային ազդեցություն
	ազդեցություններ, որոնք կարող են ազդել անդրսահմանային բնական միջավայրի բաղադրիչների վրա



	Ընդունվել է
Նախագծի հավելվածի 8-րդ կետի 4-րդ ենթակետը  լրամշակվել է


	· նույն ենթակետի բ) Ազդեցության ժամանակային գնահատման չափորոշիչների 
4-րդ չափորոշիչից հանել «5 կամ» թիվը և բառը․
· 
	Ընդունվել է
Նախագծի հավելվածի 8-րդ կետի 4-րդ ենթակետը  խմբագրվել է


	· Կարգի 8-րդ կետի 5-րդ ենթակետում «գործոնների» բառից հետո լրացնել «, այդ թվում՝ իոնացնող ճառագայթման, » բառերը․
	Ընդունվել է
Նախագծի հավելվածի 8-րդ կետի 5-րդ ենթակետը  լրամշակվել է


	· Կարգի 11-րդ կետի 5-րդ ենթակետում «նկարագրությունը» բառից հետո լրացնել «՝ այդ թվում իոնացնող ճառագայթումը» բառերը․
	Ընդունվել է
Պարզաբանում
Ներկայումս ՇՄՆ կողմից նախաձեռնվել է Օրենքի վերանայում և տվյալ առաջարկությունը կդիտարկվի վերոնշյալ վերանայման շրջանակներում։  

	· նախագծով հաստատվող կարգի (այսուհետ՝ կարգ) 8-րդ կետի 1-ին ենթակետի «բաղադրիչների» բառից հետո լրացնել «՝ ինչպես նաև բնական ճառագայթային ֆոնի» բառերը․
	Ընդունվել է
Պարզաբանում
Ներկայումս ՇՄՆ կողմից նախաձեռնվել է Օրենքի վերանայում և տվյալ առաջարկությունը կդիտարկվի վերոնշյալ վերանայման շրջանակներում։  

	· Կարգի 11-րդ կետը լրացնել նոր ենթակետով՝ «21) նախագծային փաստաթղթով նախատեված բնականոն շահագործման և արտակարգ իրավիճակներում արտանետումների իոնացնող ճառագայթման ազդեցությունը։»․
	Ընդունվել է
Պարզաբանում
Ներկայումս ՇՄՆ կողմից նախաձեռնվել է Օրենքի վերանայում և տվյալ առաջարկությունը կդիտարկվի վերոնշյալ վերանայման շրջանակներում։  

	· Կարգի 12-րդ կետի 4-րդ ենթակետը շարադրել հետևյալ խմբագրությամբ՝ «4)  նախագծային փաստաթղթով նախատեսվող գործունեության բնութագիրը (այդ թվում ոչ տեխնիկական) և տեխնոլոգիական լուծումները շինարարության, շահագործման, փակման և հետփակման փուլերում (արտադրական հզորություններ, օգտագործվող բնական ռեսուրսներ և նյութեր, ֆիզիկական ներգործությունների նկարագրությունը, այդ թվում՝ իոնացնող ճառագայթումը, տեխնիկական և տեխնոլոգիական լուծումները)․»։
	Ընդունվել է
Պարզաբանում
Ներկայումս ՇՄՆ կողմից նախաձեռնվել է Օրենքի վերանայում և տվյալ առաջարկությունը կդիտարկվի վերոնշյալ վերանայման շրջանակներում։  



